
ILS PARCS SVIZZERS 
ADINA EN VOSSA VISCHINANZA

Parc natiral
dal Giura argovian
Parc natiral regiunal

ammonits tschareschas

Parc Naziunal Svizzer
Reservat natiral

Center
dal Parc Naziunal

cratschla

Parc natiral Beverin
Parc natiral regiunal

Chavorgia
da la Viamala

capricorns

Parc regiunal Chasseral
Parc natiral regiunal

antenna 
dal Chasseral

purarias 
da muntogna

Biosfera Val Müstair
Parc natiral regiunal

Lai da Rims «Surpraisas
Jauras» 

Project Parc Naziunal 
dal Locarnese
Candidatura sco 
parc naziunal

Isole di Brissago viafier da 
las Centovalli

Parc natiral
da la Val da Binn
Parc natiral regiunal

cristals tulipanas selvadias

Parc Ela
Parc natiral regiunal

cots selvadis Viaduct
da la Landwasser

Parc natiral dal Doubs
Parc natiral regiunal

chavals da las 
Francas Muntognas

fritileras

Parc natiral da Gantrisch
Parc natiral regiunal

ruina da la Clostra 
Rüeggisberg

«Guggershörnli»

Parc Adula
Candidatura 
sco parc naziunal

chasas gualsras Grotti

Biosfera UNESCO
da l’Entlebuch
Parc natiral regiunal

pauns e chaschiels
da l’Entlebuch

Schrattenfluh

Wildnispark 
Zürich Sihlwald
Parc natiral da recreaziun

guauds da faus laina morta

Parc natiral
Gruyère Pays-d’Enhaut
Parc natiral regiunal

tetgs da schlondas cots da draussa

Parc natiral regiunal
Jura vaudois
Parc natiral regiunal

furmiclas 
da guaud

Gruyère d’alp

Parc natiral Thal
Parc natiral regiunal

fortezza 
Alt Falkenstein

Hauenstein

Parc natiral 
da Pfyn-Finges
Parc natiral regiunal

Reservat Pfynwald Illgraben

Parc natiral Diemtigtal
Parc natiral regiunal

chasas tipicas 
dal Diemtigtal

vatgas 
dal Simmental

Parc natiral Schaffhausen
Candidatura 
sco Parc natiral regiunal

La Burgogna 
da Schaffusa

La cuntrada 
dal Randen

www.parcs-svizzers.ch



Ils parcs planiseschan lur purschidas turisticas uschia che las rutas da vi-
andar recumandadas u las excursiuns guidadas èn cuntanschiblas bain 
cun ils meds da transport publics. La mobilitad prusa è in criteri impurtant 
per in turissem persistent.

L'avertura dals parcs svizzers cun il traffic public è in criteri impurtant per 
in turissem prus e persistent. Perquai dattan ils parcs ina paisa fitg gronda 
al fatg che tut las purschidas turisticas sco per exempel ils puncts da par-
tenza da rutas da viandar recumandadas u d'excursiuns guidadas possian 
vegnir cuntanschids cun il tren u cun il bus. La Rait dals parcs svizzers tgira 
in partenadi stretg cun l'AutoDaPosta Svizra SA sco partenaria da trans-
port dals parcs svizzers. Nua che l'avertura cun il tren, cun l'auto da posta 
e cun il bus ha largias, garantescha Bus Alpin sco uniun che ha l'intent da 
colliar destinaziuns d'excursiun turisticas cun il traffic public en il territori 
da muntogna svizzer la colliaziun sin ils ultims kilometers. Per quellas per-
sunas che fan turas da skis, che van cun gianellas u che fan gugent turas en 
muntogna è il "Taxi da las Alps" ina buna pussaivladad per vegnir trans-
portadas a lieus lontans u per pudair turnar enavos da tals lieus.

Ils parcs svizzers punctueschan l'avertura cun il traffic public er en lur 
communicaziun. Perquai sa chattan las indicaziuns davart l'arriv cun il tren 
e cun il bus simplamain sin la gronda part dals prospects e dals flyers da 
las purschidas.

Per planisar Vossa excursiun en in dals parcs datti in instrument simpel: la 
charta interactiva dals parcs svizzers. www.maps.paerke.ch

Mobilitad prusa1918171615

121098

6 754321

Ils parcs svizzers Il label per parcs e products

L’Uffizi federal d’ambient (UFAM) certifitgescha cun il label federal per 10 
onns ils parcs ch’adempleschan las pretensiuns da la Confederaziun. Pro-
ducts e servetschs da quests parcs pon vegnir certifitgads da la societad 
purtadra dal parc cun in label per products, sch’il producent ademplescha 
tschertas pretensiuns.

Il label per parcs
Sch’in parc ademplescha las pretensiuns da la Confederaziun vegn el cer-
tifitgà cun il label protegì «Parc d’impurtanza naziunala». Il label vala per 
10 onns, suenter ston las societads purtadras puspè dumandar da nov il 
label. Il label garantescha ch’il parc ademplescha las pretensiuns neces-
sarias puncto cuntrada, natira e cultura, che la gestiun dal parc è profes-
siunala e che l’existenza dal parc è garantida democraticamain, finanzial-
main e spazialmain a lunga vista. Durant la fasa da creaziun e d’installaziun 
pon ils parcs futurs pretender il label provisoric da candidatura.

Il label per products
Products e servetschs dals parcs pon vegnir certifitgads da las societads 
purtadras dals parcs cun in label per products dals parcs svizzers. 11 parcs 
han ensemen gia passa 40 sortiments cun dapli che 300 da victualias – e 
quellas creschan di per di. Dal Parc natiral da Thal (SO) datti per exempel la 
«Jura-Kette» (ina liongia). Er il chaschiel d’alp «Etivaz» dal Parc natiral 
Gruyère Pays d’Enhaut, il «Mostbröckli» dal Parc natiral dal Giura argovian 
ed il risot da granezza dal Parc natiral da Gantrisch portan il label per pro-
ducts «Parcs svizzers» – ina garanzia per spezialitads regiunalas d’auta 
qualitad che vegnan producidas en in dals parcs. Per che products e ser-
vetschs possian retschaiver il label, ston ils products ademplir las preten-
siuns da la marca regiunala ed ils servetschs vegnir purschids principalmain 
entaifer il territori dal parc. Ultra da quai duain els esser producids en ma-
niera duraivla e rinforzar l’economia regiunala. Ina procedura da certificaziun 
definida da la Confederaziun garantescha che questas pretensiuns vegnian 
ademplidas. Ils consuments contribueschan cumprond quests products e 
quests servetschs al mantegniment ed a la valurisaziun da la biodiversitad 
e da la cuntrada, al svilup da valurs culturalas specificas ed ad ina econo-
mia regiunala vitala.

Ils parcs svizzers d’impurtanza naziunala uneschan cuntradas da bellezza, 
ina ritga biodiversitad e patrimonis culturals valurus. La populaziun da las 
vischnancas che possedan ils parcs vul conservar questas ritgezzas sco 
er valurisar e profitar d’ellas per il svilup economic e social da lur regiun.

Ina gronda valur per la cuntrada, la natira e la cultura
Las ritgezzas principalas d’in parc d’impurtanza naziunala èn auas e guauds 
multifars, abitadis rars sco palids, ognas e prada sitga ed er cuntradas d’ina 
bellezza unica sco ils auts dal Parc natiral dal Giura argovian u ils glatschers 
en il Parc Adula (GR). Las regiuns cunfinantas dals parcs naziunals ed ils 
parcs regiunals cumpiglian ultra da quai cuntradas cultivadas cun vischnan-
cas intactas e patrimonis culturals valurus – sco la Clostra San Jon en la 
Biosfera Val Müstair (GR), in patrimoni mundial da l’UNESCO.

La populaziun sustegna il parc
Ils parcs naschan en ils chaus ed en ils cors da la populaziun. Ella sto dar 
l’impuls per la creaziun d’in parc e pir lura sustegna er la Confederaziun in 
project per in parc ch’ella certifitgescha cun il label federal dals parcs, sche 
tut las pretensiuns vegnan ademplidas. Las vischnancas èn represchen tadas 
bain en las societads purtadras da mintga parc. Ellas han il dretg da trair las 
impurtantas decisiuns strategicas per il parc.

Mantegnair valurs e promover duraivlamain l’economia
Il princip dal svilup duraivel daventa in punct d’orientaziun per adina dapli 
vischnancas en Svizra. En ils parcs è quest svilup anc pli accentuà: Las 
vischnancas ch’appartegnan tar in parc èn anc pli conscientas da lur carac-
teristicas localas e regiunalas e da lur ritgezzas da cuntrada e natira. Tar 
questas valurs tutgan er las vischnancas sezzas e lur cultura vivida. Las 
vischnancas d’in parc creeschan ensemen cun ulteriurs partenaris visiuns 
e strategias co ch’ellas pudessan mantegnair questas valurs e profitar d’ellas 
per in svilup duraivel.

Fascinaziun e giudiment
En ils parcs pon ins viver la natira cun corp ed olma e vegnir a savair fitg bler, 
per exempel sin ina «senda d’ervinas» u sin in «trutg infurmativ» tras ina 
palì. Butias en vischnanca porschan products locals sco liongias, vins e 
chaschiel, ils restaurants envidan a giudair spezialitads regiunalas.

La cumbinaziun da tut questas qualitads è caracteristica per ils parcs svizzers.

Fundond in parc sa decida ina regiun conscientamain per in svilup economic 
e social duraivel: Quest svilup duai sa realisar en accord cun la cuntrada e 
sias valurs natiralas ed el duai dar ina perspectiva a la populaziun indi-
gena ed a las generaziuns futuras. In tschert svilup è damai giavischà, el 
duai dentant sa realisar tenor ils criteris duraivels che la regiun accepta 
sco impegnativs.

In parc po porscher in sustegn multifar a la populaziun indigena. Per exem-
pel po el sustegnair strategias commerzialas per la vendita da products re-
giunals u promover innovaziuns da las puras e dals purs per cultivar la cun-
trada. Plinavant po el er dar subsidis per commerzialisar purschidas turis ticas 
en accord cun la natira. Differents parcs han sviluppà novas purschidas ed 
excursiuns multifaras per giasts sur 50 onns. Talas purschidas multiplitge-
schan la creaziun da valurs en in parc e garanteschan uschia ina plivalur. 
Ellas contribueschan al mantegniment ed augment da plazzas da lavur.

Rinforzar l’identitad d’ina regiun
La creaziun d’in parc po rinforzar la posiziun e l’identitad d’ina regiun. Il parc 
po contribuir al mantegniment da servetschs (p.ex. ina butia en vischnanca) e 
da transports publics en ina regiun ed el po promover la solidaritad da la 
populaziun indigena. In parc po dar novs impuls ad ina regiun. En divers 
parcs han ins per exempel fundà gruppas da lavur e forums tematics che 
discutan davart il futur da la regiun e sviluppan projects concrets. Blers da 
quests projects, sco sairadas da teater, discussiuns en gruppas ed al po-
dium e forums culturals, èn naschids grazia ad iniziativas directas da la 
populaziun. Tut quai rinforza la cultura e l’identitad d’ina regiun.

I dat trais categorias da parcs d’impurtanza naziunala: parcs naziunals, 
parcs natirals regiunals e parcs natirals da recreaziun. Quests trais tips 
han mintgamai caracteristicas e finamiras differentas.

Ils parcs naziunals
In parc naziunal cumpiglia adina ina zona centrala ed ina zona periferica. 
En la zona centrala sa sviluppa la natira libramain en in ambient intact ed 
inaccessibel. Las activitads umanas èn fitg limitadas. La zona periferica d’in 
parc naziunal cumpiglia tschertas vischnancas cun lur cuntradas cultiva-
das natiralmain e cun lur territori che vegn sfruttà turisticamain e forestal-
main. Questas zonas perifericas protegian la zona centrala d’influenzas 
negativas.

Il Parc Naziunal Svizzer ch’exista dapi 100 onns suttastat ad in’atgna lescha 
federala. Il territori ch’el cumpiglia è in dals territoris selvadis da las Alps 
protegids il meglier.

Ils parcs natirals regiunals
In parc natiral regiunal è ina regiun rurala cun ritgezzas particularas sco ina 
cuntrada diversifitgada, ina gronda biodiversitad e patrimonis culturals valu-
rus sco la Viafier retica en il Parc Ela. Questas ritgezzas duain vegnir man-
tegnidas e promovidas, ma er valurisadas per in svilup duraivel da la regiun.

Ils parcs natirals da recreaziun
In parc natiral da recreaziun posseda mintgamai ina zona centrala ed ina 
zona da transiziun. En la zona centrala porscha el a la flora e fauna indigena 
in ambient intact. La zona da transiziun protegia la zona centrala. Ella por-
scha bleras pussaivladads d’infurmaziun, d’activitad e da recreaziun e con-
tri buescha uschia substanzialmain ad ina meglra qualitad da vita per la po-
pulaziun da las citads. In parc natiral da recreaziun sa chatta adina a 
maxi malmain 20 kilometers dal center d’ina aglomeraziun e sto esser bain 
cuntanschibel culs transports publics.

Las differentas categorias da parcs La populaziun profita

Purschidas per visitadras e visitaders

Turtas da nusch, vins da puma, excursiuns e pernottaziuns: En ils parcs 
svizzers vegnan purschids products e servetschs unics d’auta qualitad. 
Ins po scuvrir e giudair els en la regiun, ma er cumprar els tar grossists, sin 
martgads ed a fieras.

Ils parcs svizzers offran durant l’onn entir ina gronda paletta da mangiativas 
e bavrondas gustusas, d’objects qualitativs, d’artisanadi original e dad ac-
tivitads fascinantas. I vala la paina da guardar sin il label per products e 
servetschs da las regiuns dals parcs. Quest label garantescha che la regiun 
dal parc profita sch’in product vegn cumprà u sch’i vegn fatg diever d’in 
servetsch. Perfin hotels e restaurants porschan en il sectur da la gastrono-
mia talas prestaziuns certifitgadas. Diversas fieras ed acziuns sco il martgà 
dals parcs svizzers, la «Genuss» (mo il meglier da la regiun) u las «emnas 
gastronomicas» (en settember) ma er tut las occurrenzas spezialas en ils 
parcs enturn il «di dals parcs» (mintgamai ils 24 da mai) èn ina occasiun ideala 
per scuvrir la diversitad culturala e culinarica dals parcs.

Giudair cun in guid
En ils parcs sco tals datti la pussaivladad da scuvrir bels e buns giudiments 
cun in guid infurmativ. Il Parc natiral dal Giura argovian porscha per exem-
pel duas fins d’emna cun spassegiadas da viticultura. Il Parc natiral regiunal 
Jura vaudois offrescha excursiuns da bulieus cun in micolog. Il Parc natiral 
Diemtigtal organisescha sin tschintg alps mintgamai da zercladur fin set-
tember dis da recreaziun cun pernottaziun. Ils giasts vegnan uschia en stretg 
contact cun la populaziun indigena ed emprendan bler interessant davart 
il svilup, la fabricaziun e l’origin dals products regiunals.

Martgads, chasinas e vias gastronomicas
Ils Parcs natirals Gantrisch, Thal e Binntal organiseschan mintg’onn in martgà. 
Indigens e giasts pon cumprar qua products da la regiun dal parc (chaschiel, 
liongias, charn setga, verdura, té e pastizarias). In’entira via gastronomica 
ha stgaffì il Parc natiral dal Giura argovian. Ella maina sin passa 179 kilo-
meters tar divers producents e restaurants. Insatge tut spezial ha inventà 
il Parc natiral da Gantrisch: En diversas butias da la regiun ed er en la citad 
da Berna chattan ins ina «Chasetta da Gantrisch» cun spezialitads da quella 
regiun: chaschiel da Vreneli, cornets dal diavel, ils legendars biscuits da 
Nadal ed ils ovs colurads per Pasca.

Ina survista da tut las emnas gastronomicas, dals martgads e dals products 
or dals parcs chattan ins sin la pagina d’internet da la rait dals parcs svizzers: 
www.paerke.ch/de/angebote/produkte.php

In territori selvadi davant las portas da Turitg, perscrutaziun d’ina colonia 
da furmiclas en il Giura vadais, gitas da giudiment en il Project Parc naziunal 
dal Locarnese u lieus istorics e preistorics en las muntognas grischunas: 
Ils parcs svizzers porschan experientschas fascinantas en cuntradas na-
tiralas intactas e cultivadas en moda caracteristica ed intermedieschan 
uschia savida en maniera attractiva.

Independentamain sch’ins è en viadi cun la famiglia u sulet u cun ina classa 
da scola, en ils parcs svizzers datti purschidas attractivas per tuts: turas en 
cuntradas alpinas, excursiuns tras collinas amuraivlas, trekkings en grippa e 
chavorgias u spassegiadas tras curtins da pumera en flur. Er per quels che 
s’interessan per la cultura e la natira datti in program captivant. Ins po pe-
dalar cul velo sin vias da transit istoricas, emprender d’enconuscher las 
istorgias fascinantas da fortezzas e chastels e scuvrir palids sin trutgs in-
furmativs. Ultra da quai datti dapertut ina gronda varietad d’aventuras cu-
linaricas: signuns e pasturs preschentan la cuschina pastorala, viticulturs 
avran lur tschalers da vin, sendas da degustaziun mainan tar producents 
da products regiunals sco chaschiel, liongias, vin e paun.

Emprender chaussas novas en ils parcs
Ils parcs èn spezialmain adattads per emprender e scuvrir, perquai ch’els sa 
chattan en regiuns cun grondas valurs natiralas e culturalas. Igl è ina da lur 
incumbensas centralas da sviluppar purschidas per sensibilisar la popula-
ziun locala ed ils visitaders per dumondas ambientalas. Per famiglias, clas-
sas da scola, gruppas e firmas offran ils parcs purschidas (pauschalas) 
spezialas: excursiuns e turas guidadas, sendas tematicas e referats. La 
paletta per prestar servetschs voluntaris e da curs e scolaziuns per cre-
schids è enorm vasta. In curs da lingua en tudestg porscha il Parc natiral 
Binntal, curs da franzos il Parc natiral Chasseral. 

Ir cun la scola en in parc
Divers parcs han purschidas spezialmain interessantas e divertentas per 
classas da scola: Il Parc natiral da recreaziun Zürich Sihlwald offrescha per 
exempel excursiuns preparadas per mintga stgalim da la scola primara. En 
il Parc Ela pon scolas far emnas da lavur sut il motto «Dar tut per la natira». 
Il Parc natiral regiunal Jura vaudois intermediescha activitads pedagogicas 
en connex cun la pli gronda colonia da furmias enconuschenta. Classas da 
scola pon per exempel scuvrir qua il guaud or da la perspectiva da las fur-
miclas. Emnas da project ed emnas da lavur davart diversas tematicas sco 
lain, guaud ed ova pon ins scuvrir en il Parc natiral da Gantrisch.

Tranter natira e cultura
Il parc natiral regiunal Jura vaudois s’extenda dal piz da la Dôle tar Saint-
Cergue fin a la pitschna citad medievala da Romainmôtier, daventada famusa 
per sia abazia. Sias cuntradas èn ordvart variadas: guauds paschaivels al-
terneschan cun palids misteriusas, vastas pastgiras e grippa carstica. La 
regiun è spezialmain adattada per turas cun il velo da muntogna e per ex-
cursiuns da plaschair, cun bleras ustarias tradiziunalas che porschan spe-
zialitads da la regiun.

Fatgs e cifras
Situaziun:   Giura vadais, 25 km dad Yverdon-les-Bains 
 e 35 km da Losanna
Chantun:  Vad
Surfatscha:  531 km2

Abitants:  32 000
Vischnancas:  30

La gronda traversada a pe dal Parc Jura vaudois
Questa spassegiada da dus u trais dis maina da Saint-Cergue a Romain-
môtier per lung ils spitgs, il Mont Tendre (1679 m.s.m.) e lura al pe dal Giura. 
Cun viandar ha ins ina vista magnifica sin la Vallée de Joux, sin las Alps e la 
regiun dal Lai da Genevra. 
> Da Saint-Cergue a Romainmôtier: 46 km, 2–3 etappas d’in di,  

tut en tut 12 uras 30 min.  
www.parcjuravaudois.ch

Il guaud il pli grond da l’Europa
Il guaud da Risoud è cun sias 2277 hectaras effectivamain immens! Situà 
sin passa 1000 meters sur mar, cumpiglia el surtut pigns che furneschan 
laina da fitg auta qualitad. Sco ch’i para è il lain da resonanza dal Risoud 
schizunt vegnì utilisà per tscherts instruments da Stradivari! Scuvri quest 
guaud mitic populà da legendas e d’istorgias da cuntrabanda...

Viadi
Da la staziun da Lausanne cun il tren regiunal fin a Le Day. Alura cun il tren 
TRAVYS fin a Le Pont en la Vallée de Joux. Da la staziun da Nyon cun il tren 
regiunal fin a Saint-Cergue. Da la staziun da Morges cun il tren regiunal fin 
a Bière u fin a L’Isle.

Adressa
Parc Jura vaudois, Grand Rue 2, 1261 Longirod
Tel. 022 366 51 70, info@parcjuravaudois.ch, www.parcjuravaudois.ch

Ideal per mintga tempo
Era sch’il Parc natiral regiunal da Thal è il pli central da la Svizra, vala el sco 
lieu secret. Integrà en las chadainas da muntognas dal Giura soloturnais, pus-
si bilitescha el da far experientschas en la natira cun tge tempo ch’i saja: 
Ins po percurrer cun il velo la cuntrada cun sias numerusas ruinas da chas-
tels u s’approfundar sin sendas da viandar tematicas en la fauna e flora, la 
geologia ed il mund mitic da la regiun. Ultra da quai carmaleschan curtins 
da raiver si en ils auts. E tgi che vul far pacific, sa lascha maldisar en in dals 
restaurants da muntogna.

Fatgs e cifras
Situaziun:   Giura soloturnais, 25 km a l’ost da Soloturn,  

22 km al vest dad Olten
Chantun:  Soloturn
Surfatscha:  139 km2

Abitants:  14 300
Vischnancas:  9

La via tras la chavorgia dal luf a Welschenrohr
Sin questa tura pon ins vesair e giudair las differentas fatschas dal Parc 
na tiral da Thal. La tura cumenza cun la muntada tras la chavorgia dal luf, 
selvadia e romantica, e cuntinuescha en las autezzas da la segunda cha-
daina dal Giura via Tannmatt ed enavos a Welschenohr.
> Via Circulara davent da Welschenrohr: 14 km. Temp da viandar: 4 uras. 

www.wanderland.ch/de/wanderungen-in-schweizer-paerken.html

Museum HAARUNDKAMM, Mümliswil
En l’anteriura fabrica da petgens emprendan ils visitaders e las visitadras 
dapli dals chavels, da la decoraziun da quels e da frisuras. L’interpresa, 
ch’aveva a sias uras success sin l’entir mund, furniva petgens a pliras cha-
sas roialas ed a persunalitads famusas. En la veglia fabrica da petgens a 
Mümliswil reviva puspè l’istorgia dal lieu e da la tradiziun da far petgens.
> www.haarundkamm.ch

Viadi
Cun il tren via Olten -Oensingen u Soloturn -Oensingen a Balsthal, punct da 
partenza per excursiuns en il Parc natiral da Thal. Mintgamai la dumengia 
ed ils dis firads generals maina il «bus dal Giura» sin il Brunnersberg e sin 
la Obere Tannmatt. Ils dus lieus èn puncts da partenza ideals per excur-
siuns − quasi senza pendenzas e perquai favuraivlas per famiglias − en il 
Parc natiral da Thal.

Adressa
Naturpark Thal, Hölzlistrasse 57, Postfach 255, 4710 Balsthal 
Tel. 062 386 12 30, info@regionthal.ch, www.naturparkthal.ch

Il flum sco lingia da cunfin e d’uniun
Il Doubs furma sur 40 km in cunfin natiral tranter la Svizra e la Frantscha. A 
Les Brenets è quest miracul da la natira spezialmain impressiunant: Il flum 
sbucca en in lai tschinclà da paraids crap abruptas cun auas paschaivlas che 
creschan tuttenina a cascadas: in exempel fantastic è il «Saut -du- Doubs». 
Ins cuntanscha el a pe davent da la plazza da sbartgar. L’aua cuntinuescha 
ses viadi en las chavorgias selvadias che traversan Goumois per arrivar al 
«Clos-du-Doubs» e per turnar alura puspè en Frantscha.

Fatgs e cifras
Situaziun:  Svizra dal Nordvest, ca. 60 km da Basilea 
 e 20 km da Neuchâtel
Chantuns:  Giura, Neuchâtel e Berna
Surfatscha:  293,5 km2

Abitants:  59 700
Vischnancas:  16

Cascada dal Doubs
L’excursiun parta da Les Brenets e maina suenter trais kilometers a l’emprim 
punct culminant, la cascada numnada «Saut -du- Doubs». Ella cuntinuescha 
lung il Lai da Moron al mir da serra. Il pitschen restaurant «Halte du Châtelot» 
era a ses temp in lieu d’inscunter dals cuntrabandists. Sperasvi a grips ab-
rupts sa schluita il Doubs, mintgatant furibund, mintgatant tut calm, fin a 
La Rasse.
> Da Les Brenets a Biaufond: 21,2 km. Temp da viandar: 6 uras 25 min. 

www.schweizmobil.ch, ruta 95

L’Etang da la Gruère
«L’Etang de la Gruère» è in’oasa verda en il cor da las Franches-Montagnes, 
tranter Saignelégier e Tramelan. Ina senda serpegia enturn quest lajet pit-
toresc situà amez ina palì auta. Il terren belmus nutrescha ina vegetaziun 
ritga e mirvegliusa. Il lieu ha ina fauna originara, tant en l’aua sco sin la terra.

Viadi
Cun il tren da Neuchâtel a Le Locle e vinavant cun la viafier a binari stretg 
fin a Les Brenets. Alura cun la bartga u a pe a la cascada. St. Ursanne è 
accessibel cun la S3 da Basilea u cun la viafier urbana da Delément. L’Etang 
de la Gruère cuntansch’ins a pe u cun il bus via Saignelégier.

Adressa
Parcs du Doubs, Place du 23-Juin 6, CP 316, 2350 Saignelégier
Tel. 032 420 46 70, info@parcdoubs.ch, www.parcdoubs.ch

In stgazi verd
Tranter l’Aara ed il Rain s’extenda la cuntrada da collinas dal Giura argovian. 
Ella è il pli vast territori natiral ed il pli grond spazi da recreaziun tranter 
Basilea e Turitg ed envida da sa recrear, da scuvrir, da giudair e da sa mover. 
Spassegiond pon ins scuvrir guauds da tieus clers, cun spundas d’orchideas, 
steppas da grips e vignas. La zona centrala dal parc consista dal massiv dal 
Giura tranter Frick e Villigen cun sias planiras autas, danunder ch’ins po vesair 
lunsch viaden en las Alps. Cun sias vals e ses vitgs originars furma il Giura 
argovian in cuntrast amabel cun la zona da colonisaziun lung l’Aara ed il Rain.

Fatgs e cifras
Situaziun:  Giura argovian, 40 km da Turitg, 8 km dad Aarau, 
 25 km da Basilea
Chantun:  Argovia, Soloturn
Surfatscha: 244 km2

Abitants:  37 000
Vischnancas:  28

Tranter tschareschers en il Fricktal
Il «Chriesiwäg» a Gipf-Oberfrik maina tras la bellischma cuntrada ritga da 
tschareschers en ill Fricktal. Per lung la via datti tablas infurmativas da-
vart la cultivaziun da tschareschas. Durant la stagiun dastg’ins mangiar las 
tschareschas directamain da las plantas marcadas. 
> Via circulara a partir da la fermativa da bus Gipf-Oberfrick tar la punt: 

5,5 km. Temp da viandar: 1,5 uras fin 2 uras, adattà per charrins da pops.
 www.chriesiwaeg.ch

Visita al tigl dad 800 onns sin la senda instructiva culturala Linn
Punct da partenza da la bella via circulara tras Linn e ses conturns è il tigl 
gigant che ha ca. 800 onns. Enturn el curseschan istorgias e ditgas. La via 
maina tras Linn cun in maletg dal vitg d’impurtanza naziunala, tras guau-
dets da puma e vastas cuntradas cultivadas, giu en il Sagenmülital roman-
tic e selvadi. Da stad flureschan qua ca. dus dunsainas sorts d’orchideas. 
En total 14 tablas infurmeschan davart plirs temas. 
>  Via circulara a partir da la fermativa da posta Linn, tigl:  

4 km. Temp da viandar: 1 ura.  
www.jurapark-aargau.ch; www.nvsc-boezberg.ch

Viadi
Da Brugg en Argovia e da Frick va mintg’ura in bus a Linn. A Frick mainan trens 
directs davent da Turitg e da Basilea.

Adressa
Jurapark Aargau, Linn 51, 5225 Bözberg 
Tel. 062 877 15 04, info@jurapark aargau.ch, www.jurapark aargau.ch

Plaschair da viver
Il Chasseral, il grondius balcun da la Svizra, ha bleras fatschas diversas: 
pasturas, vignas, chavorgias, planiras e valladas èn il fritg d’ina gronda vo-
luntad da viver dignamain. Ses abitants, superbis da lur ragischs, èn er pi-
uniers da la tecnologia spezialisada: Uras da qualitad e chaschiels da renum 
internaziunal èn las valurs segiras da questa regiun. Mintgin vegn a chattar 
qua chaminond, respirond, guardond enturn e discurrind cun la glieud il 
vair plaschair da viver.

Fatgs e cifras
Situaziun:   Mintgamai 10 km da Bienna,  

Neuchâtel e La Chaux -de- Fonds
Chantuns:  Berna e Neuchâtel
Surfatscha:  387 km2

Abitants:  37 000
Vischnancas:  21

Via dals piuniers
Durant la spassegiada da dus dis da Chasseral a la Vue des Alpes pudais 
Vus scuvrir co che la natira da las autezzas giurassianas è vegnida «dome-
sticada» dals umans, als quals ella ha dà in caracter uschè original che ses 
agen: saivs vivas e mirs sitgs, maiarias, panoramas...
>  Da Chasseral a Vue des Alpes: 28 km. Temp da viandar:  

2 etappas da 3 uras 20 min. e 4 uras 45 min.  
www.parcchasseral.ch

Via dals anabaptists
L’excursiun da dus dis envida a scuvrir ils fastizs visibels dals anabaptists 
ch’eran fugids sin ils auts dal Giura: lieus da sentupada secrets cun inscrip-
ziuns misteriusas, l’archiv dals anabaptists, raits da mirs sitgs e bler auter pli. 
> Da Sonceboz- Sombeval sin il Chasseral: 33 km. Temp da viandar:  

2 etappas da 4 uras 30 min. e 6 uras.
 www.wanderland.ch/de/wanderungen-in-schweizer-paerken.html

Viadi
Cun il bus da Saint- Imier (mintga di dal matg fin l’october) u da Nods (sondas, 
dumengias e firads) sin il Chasseral. A Saint- Imier maina ina funiculara sin 
il Mont Soleil, punct da partenza da numerusas sendas da viandar e vias 
tematicas. Da Bienna van bus da lingia a Les Prés-d’Orvin e da Neuchâtel en 
la Val de Ruz.

Adressa
Parc régional Chasseral, CP 219, 2610 Saint -Imier 
Tel. 032 942 39 49, info@parcchasseral.ch, www.parcchasseral.ch

Planira auta, vignas ed il Rain
En il parc natiral regiunal da Schaffusa ves’ins amplas surfatschas aradas, 
prads sitgs unics, gronds guauds, vignas cultivadas cun premura e l’incum-
parabla cuntrada fluviala dal Rain. La topografia cun las vals lateralas, las 
spundas vers sid, la planira auta da Randen e la cuntrada dal Rain furman 
in spazi vital varià extraordinari. Entamez datti numerusas vischnancas 
construidas cun la tipica armadira da trav da la regiun. Il parc natiral envida 
a viandar, ir cun velo o cun la bartga – e tut quai lunsch davent da l’invasiun 
da turists. 

Fatgs e cifras
Situaziun:   Territori da cunfin tranter la Svizra e la Germania,  

al nord dal Rain, 30 km al nord da Turitg
Chantun:  Schaffusa; Regiun Waldshut (DE)
Surfatscha: 161 km2, 127 km2 dalonder en Svizra
Abitants: 14 000
Vischnancas: 10 vischnancas, dalonder duas tudestgas

Via da cunfin da Schaffusa
La via da cunfin da Schaffusa cumbinescha l’impressiunanta forza da la 
Cascada dal Rain cun las vignas cultivadas premurusamain da la regiun 
plain viticultura da Wilchingen-Osterfingen. Ella maina per lung d’ina pla-
schaivla chadaina da collinas al cunfin cun Jestetten (DE). 
> Dal Neuhausen am Rheinfall a Osterfingen: 11km. Temp da viandar: 4 uras.

www.wanderland.ch/de/routen/route-0898.html

Via Gottardo
La ruta 77, marcada sco bratsch lateral da la Via Gottardo (Rutas Schweiz-
Mobil), cumenza datiers dal punct il pli al nord da la Svizra en la vischnanca 
da Bargen. La tipica cuntrada dal bratsch dal Giura «Randen» e la val da 
Merishausen caracteriseschan questa etappa. 
>  Dal Bargen a Schaffusa: 17 km. Temp da viandar: 4 uras 20 min.
 www.wanderland.ch/de/routen/etappe-01631.html

Viadi
Mintg’ura van trens directs da Turitg a Schaffusa. Da là davent datti diffe-
rentas vias en il parc. Mintga mes’ura maina il tren regiunal en la regiun dal 
Klettgau. Per spassegiadas en la regiun Randen va in bus regiunal ina giada 
l’ura a Merishausen. Per excursiuns datiers dal Rain prend’ins il meglier in 
tren a Rafz e lura cun l’auto da posta a Rüdlingen. 

Adressa
Regionaler Naturpark Schaffhausen, Hauptstrasse 45, 8217 Wilchingen
Tel. 052 533 27 07, info@naturpark-schaffhausen.ch
www.naturpark-schaffhausen.ch 

Cuntrada ed umans
En il Parc natiral regiunal Gruyère Pays-d’Enhaut entran l’uman, la natira e 
la cultura en in rapport impressiunant: Las chadainas da collinas selvadias 
cun las aclas cuvertas cun schlondas, ils vitgs istorics e las punts da crap 
sur la Saane èn perditgas d’ina cultura da plirs tschientaners. Anc oz cele-
breschan ils indigens lur luschezza patriotica cun bleras festas popularas 
ed isanzas. Els giaudan lur cuntrada magnifica: Il reservat Pierreuse u Vanil 
noir èn exempels da cuntradas senza paregl.

Fatgs e cifras
Situaziun:  Territori da cunfin Friburg e Vad, 80 km da Losanna, 
 ca. 60 km da Friburg
Chantuns:  Friburg e Vad
Surfatscha:  503 km2

Abitants:  12 500
Vischnancas:  13

Spassegiada per lung da La Sarine en la regiun Pays-d’Enhaut
Il viadi cumenza a Rougemont, ina vischnanca che surprenda cun perlas 
architectonicas, e cuntinuescha per lung dal flum La Sarine fin tar il Château-
d'Œx. Enavant vai tras pastgiras fin a Rossinière che dat en egl pervi da sia 
architectura emblematica en lain sco p.ex. il famus Grand Chalet, nua ch’il 
pictur Balthus viveva durant ils davos onns da sia vita.
> Da Rougemont a Rossinière: 15 km. Temp da viandar: 3 fin 4 uras.
 www.gruyerepaysdenhaut.ch

Il Relais Info dal parc a la Maison de L’Etivaz
La Maison de l’Etivaz è l’emprim Relais Info dal Parc natiral regiunal Gruyère 
Pays-d’Enhaut. Ella ha ina structura fixa cun in spazi d’infurmaziun che 
preschenta il parc e l’economia alpestra cun datas e facts. Dus diaporamas 
permettan da visualisar il far chaschiel e preschentan las chamonas d’alp, 
nua ch’il visitader po participar a la producziun dal chaschiel.

Viadi
La Maison de l’Etivaz sa chatta 15 minutas cun il bus da la staziun da Château-
d’Œx. Ins po cuntanscher Château-d’Œx cun il tren da Montreux u da Bulle.

Adressa
Parc naturel régional Gruyère Pays- d’Enhaut 
Place du Village 6, 1660 Château -d’Œx 
Tel. 026 924 76 93, info@gruyerepaysdenhaut.ch 
www.gruyerepaysdenhaut.ch

Parc natiral regiunal Jura vaudois Parc natiral ThalParc natiral dal Doubs Parc natiral dal Giura argovianParc regiunal Chasseral Parc natiral Schaffhausen Parc natiral Gruyère Pays-d’Enhaut

Il parc d’aria frestga en vischinanza da la chapitala 
Guauds, chavorgias e l’anteriura chadaina dal Gantrisch caracteriseschan 
la cuntrada dal Parc natiral regiunal da Gantrisch. La regiun è famusa per 
ditgas ed paraulas sco p.ex. quella da Vreneli dal Guggisberg. La polluziun 
tras glisch è minimala e premetta uschia ina vista clera en las stailas. La 
cuntrada genuina è ideala per ralentar. Dapi 2012 porta la regiun il label 
«Parc natiral regiunal d’impurtanza naziunala». Cun el vegnan sustegnids 
projects che vegnan realisads a favur da la natira, da la societad e d’ina eco-
nomia duraivla.

Fatgs e cifras
Situaziun:  Tranter Berna, Friburg e Thun
Chantuns:  Berna e Friburg
Surfatscha:  402 km2

Abitants:  43 500
Vischnancas:  25 e la vischnanca porta da Belp

Senda panoramica Gantrisch
Il num da la senda da 15 km n’empermetta betg da memia. Il piogn da Gäg-
ger (Gäggersteg) che maina sur il guaud ch’il stemprà Lothar ha devastà 
vegn ad esser il highlight da questa spassegiada per ils uffants. Ils respon-
sabels han fatg da la necessitad ina virtid: Nua ch’il stemprà ha buffà da-
vent l’enviern 1999 entiras surfatschas dal guaud è ussa in reservat da guaud. 
> Da Gurnigelbad a Zollhaus: 22 km. Temp da viandar:  

7 uras (etappas parzialas èn pussaivlas).
 www.wanderland.ch/de/wanderungen-in-schweizer-paerken.html

Ruina da la claustra da Rüeggisberg
En il temp autmedieval ha la claustra da Rüeggisberg gì ses temp da fluri-
ziun. L’anteriur priurat da cluniacens appartegneva als convents il pli impur-
tants da la Svizra e sa chattava gia adina a la Via da s. Giachen. Oz carmalan 
la bella vista, la nav traversala bain mantegnida al nord da l’edifizi ed il Mu-
seum Pil ger interessads a la cultura da l’entir mund.

Viadi
Cun las lingias da las viafiers urbanas Berna–Schwarzenburg (S6) e Berna– 
Belp–Thun (S4, S44) renda la BLS accessibeblas las axas principalas dal 
Parc natiral da Gantrisch. Las staziuns da la regiun porschan colliaziuns a 
la rait dals autos postals e d’ulteriurs gestiunaris da bus. La stad e l’atun 
circulescha las sondas e dumengias in bus spezial per viandants. Il bus tu-
ristic («Schneebus») circulescha da la fin december fin la fin favrer.

Adressa
Naturpark Gantrisch, Schloss, Schlossgasse 13, 3150 Schwarzenburg 
Tel. 031 808 00 20, info@gantrisch.ch, www.gantrisch.ch

Nossa val, tes parc
Cun ses stgazis culturals e sia cuntrada vasta è il Parc natiral regiunal dal 
Diemtigtal ina regiun ideala per excursiuns activas. Vias da viandar mainan 
lung auals e flums e sper chasas veglias vi sin grassas pastgiras d’alp. Vias 
tematicas intermedieschan a moda impressiunanta las bellezzas ed ils se-
crets da la natira, sco per exempel quel dal bau rar «rosalia alpina». La via 
da divertiment «Grimmimutz» maina famiglias a lieus da far termagls e sin 
la plazza cun gieus d’aua nua ch’ils pitschens perscrutaders scuvran il bletsch 
mirveglius.

Fatgs e cifras
Situaziun:  Part Sura Bernaisa, ca. 44 km da la citad da Berna
Chantun:  Berna
Surfatscha:  135,4 km2

Abitants:  2140
Vischnancas:  2

Excursiun da 5 stailas
En il Diemtigtal datti bleras vias da viandar; quella dad Oey a Schwenden è 
d’ina bellezza unica. La via suonda ils auals Filderich e Chirel e maina tras 
guauds e prada mirvegliusa. 
> Dad Oey -Diemtigen sin l’Alp Grimmi: 16 km. Temp da viandar: 4 uras. 
 www.wanderland.ch/de/wanderungen-in-schweizer-paerken.html

Plaschairs alpesters
Durant il temp d’alpegiaziun pon ins reservar sin las alps dis da divertiment 
spezials (cun pernottaziun). Durant il di vegn lavurà en stalla, fatg chaschiel 
u cultivà pastgiras, ins po dentant er ir a chaval u far wellness en il zaiver 
chaud. A mezdi vegnan ils giasts maldisads cun bellas plattas fraidas u cun 
tartuffels en paintg fatgs a la moda da la tatta. La saira datti lura in bun 
magiel vin sut tschiel avert, servì amez ina cuntrada muntagnarda fascinanta.

Viadi
Cun il tren sur Berna–Thun, Lucerna–Interlaken u Brig–Visp a Spiez e vinavant 
cun il Regioexpress en direcziun da Zweisimmen fin a la staziun d’Oey-
Diemtigen. Da qua va in bus en il Diemtigtal.

Adresse
Naturpark Diemtigtal, Bahnhofstrasse 20, 3753 Oey 
Tel. 033 681 26 06, naturpark@diemtigtal.ch, www.diemtigtal.ch

Parc natiral da Gantrisch Parc natiral Diemtigtal

Viandar sco sin vatta
I dat strusch ina regiun che posseda uschè blers stgazis natirals sco il vest 
selvadi da Lucerna. Perquai n’èsi betg da sa smirvegliar che l’Entlebuch è 
vegnì distinguì da l’UNESCO sco reservat da biosfera. Qua s’extenda in mund 
mistic: cuntradas da palì intactas alterneschan cun pastgiras d’alp idillicas 
e cun la Schrattenfluh maiestusa. Durant in spassegiada tar l’implant da 
Kneipp u in’excursiun guidada, sin la senda tras la cuntrada da palì u en il 
parc da divertiment Mooraculum: l’Entlebuch inspirescha.

Fatgs e cifras
Situaziun:  Situà central tranter Lucerna e Berna
Chantun:  Lucerna
Surfatscha:  394 km2

Abitants:  16 500
Vischnancas:  7

Mooraculum – Il pli grond parc da divertiment da las Alps
Il Mooraculum consista da differentas staziuns da divertiment da tut gener 
davart il mistic tema da la palì. Il territori Rossweid sur Sörenberg è plain 
miraclas da la natira ch’ins po explorar, savurar, palpar, giudair ed sagiar.
>  Spassegiada circulara Sonnentauweg, Partenza ed arrivada a Rossweid: 

1,5 km. Temp da viandar: 1 ura.  
www.mooraculum.ch

Spezialitads culinaricas genuinas da l’Entlebuch
Uschè multifars sco la biosfera e la cuntrada da l’Entlebuch èn lur passa 
300 products regiunals. La paletta tanscha da spezialitads culinaricas sur 
artisanats innovativs fin a las mobiglias da lain localas. Ils products genu-
ins da l’Entlebuch èn fermamain enragischads en la regiun ed irradieschan 
in’identitad senza paregl.

Viadi
La biosfera UNESCO da l’Entlebuch è cuntanschibla cun il tren mintga 
mes’ura, da Lucerna en 35 minutas e da Berna en 55 minutas. La vals late-
ralas èn tuttas accessiblas cun l’auto postal.

Adressa
UNESCO Biosphäre Entlebuch, Chlosterbüel 28, 6170 Schüpfheim 
Tel. 041 485 88 50, zentrum@biosphaere.ch, www.biosphaere.ch

Biosfera UNESCO da l’Entlebuch

En il Sihlwald vegni creà insatge unic
L’emprim parc natiral da recreaziun da la Svizra è in guaud da faus da ca. 
1100 ha gist uschia sco che 80 pertschient da la surfatscha da l’Europa 
centrala era oriundamain. Dapi l’onn 2000 na vegn il Sihlwald betg pli cul-
tivà e surlaschà a la natira. Il ritmus da la natira l’ha transmidà en in guaud 
natiral cun plantas gigantas, laina pirida ida en muschna sco er differents 
spazis da vita per flora e fauna. Il resultat è in territori selvadi unic ch’envida 
da vegnir scuvert. Cun 70 km sendas, 51 km vias da velo e 41 km vias per 
chavaltgar porscha il Parc natiral Sihlwald a medem temp recreaziun ed 
aventura. En il Wildnispark Zürich Langenberg vivan animals indigens ed 
oriundamain indigens sco l’urs, il luf, il luf-tscherver e tschiervs e mustailas.

Fatgs e cifras
Situaziun:  20 km al sid da la citad da Turitg 
Chantun:  Turitg 
Surfatscha:  12 km2 
Abitants:  20
Vischnancas: 7 vischnancas da perimeter / 13 vischnancas purtadras

Tras il Sihlwald
L’excursiun maina da Hausen tras il Parc natiral da Turitg Sihlwald. Suenter 
in’ascensiun spundiva cuntansch’ins l’Albishorn. Lura cuntinuescha la via 
tras ina tschungla cun gigants da plantas e laina morta romusa. En l’aclaun 
Sihlwald envida il center da visitaders da far in pitschna pausa. Il punct 
final da l’excursiun è Horgen al Lai da Turitg.
> Da Hausen am Albis a Horgen: 12 km. Temp da viandar: 3 ura 15 min. 

www.wanderland.ch/de/wanderungen-in-schweizer-paerken.html

Il center da visitaders
Tschintg minutas da la staziun Sihlwald sa chatta il center da visitaders dal 
Parc natiral da recreaziun Zürich Sihlwald cun in spurtegl d’infurmaziun, in 
restaurant, ina butietta da souvenirs, ina gronda plazza da giugar ed in mu-
seum. Uras d’avertura: dals 21 da mars fin ils 4 da november, mardi fin 
sonda da las 12 a las 17.30, dumengia da las 9 a las 17.30, glindesdi serrà. 

Viadi
Da la staziun centrala da Turitg cun la S4 fin a la staziun da «Wildpark Höfli» 
(19 min.) u da «Sihlwald» (25 min.). U lura cun il tren (u cun la bartga) a Hor gen 
e vinavant cun il bus 137 en il Sihlwald. Hausen am Albis è accessibel cun 
l’auto da posta via Baar (bus 280) u Turitg Wiedikon (bus 235).

Adressa
Wildnispark Zürich Sihlwald, Alte Sihltalstrasse 38, 8135 Sihlwald 
Tel. 044 722 55 22, info@wildnispark.ch, www.wildnispark.ch

Wildnispark Zürich Sihlwald

Il hotspot da la biodiversitad al cunfin linguistic
Steppas e biotops, vitgs muntagnards e citadinas idillicas, vignas ed in dals 
guauds da tieus ils pli gronds da las Alps: En il Parc natiral da Pfyn-Finges 
sa preschenta la natira cun ina gronda diversitad en in spazi limità e sur-
prenda cun cuntradas variadas ed ina flora e fauna remartgabla.

Fatgs e cifras
Situaziun:  Vallais Central, 25 km da Visp
Chantun:  Vallais
Surfatscha:  279 km2

Abitants:  27 124
Vischnancas:  12

Spassegiada circulara Bhutanbrücke – Illgraben
La punt pendenta dal Bhutan porscha in access fitg attractiv en il territori 
natiral protegì Pfynwald che ha ina da las biodiversitads las pli grondas da 
la Svizra. Suten curra l’Illgraben, in dals pli activs torrents svizzers cun pli-
ras bovas per onn. Tut tenor stagiun po ins admirar en il Pfynwald tut diffe-
rentas bellezzas natiralas. 
>  Spassegiada circulara Bhutanbrücke – Illgraben, partenza ed arrivada 

tar la staziun da Leuk: 7 km. Temp da viandar: 2 uras 30 min.  
www.pfyn-finges.ch

Centers d’infurmaziun
Il center administrativ dal Parc natiral da Pfyn-Finges en il center da Sal-
gesch dispona da locals da recepziun, da biblioteca e d’exposiziun sco era 
d’in shop cun products locals, cudeschs, broschuras d’infurmaziun e sou-
venirs. Ulteriuras infurmaziuns, particularmain davart occurrenzas en la 
regiun, survegnis Vus als portals d’entrada dal parc natiral Leuk turissem 
en il center SOSTA a la staziun da Leuk ed en il biro da turissem a la staziun 
da Sierre.

Viadi
Cun il tren da Berna a Visp e vinavant cun il tren regiunal a Gampel, Leuk, 
Salgesch u Sierre. Da là mainan bus u pendicularas en las ulteriuras vischnan-
cas dal parc natiral.

Adressa
Naturpark Pfyn -Finges, Postfach 65, 3970 Salgesch 
Tel. 027 452 60 60, admin@pfyn- finges.ch, www.pfyn -finges.ch

Parc natiral da Pfyn-Finges

Ritgezzas nunspetgadas
La Val da Binn surprenda cun mintga pass ch’ins fa. Questa val laterala dal 
Vallais è ritga da minerals ch’ins po chattar cun batter crappa en la chava 
da Lengenbach u durant ina tura cun chavacristals. I dat dentant anc bler 
auter da scuvrir: Il vitg intact dad Ernen sa revelescha era sco destinaziun 
gastronomica exquisita e sco lieu musical che permetta da giudair musica 
classica da cumponists renumads. A Grengiols flurescha il matg ina tuli-
pana selvadia singulara en ils champs da seghel. Niederwald è il vitg natal 
dal retg dals hoteliers Cäsar Ritz.

Fatgs e cifras
Situaziun:  Vallais Sura, 13 km da Brig
Chantun:  Vallais
Surfatscha:  180 km2

Abitants:  1300
Vischnancas:  6

Via romana
L’excursiun entschaiva en il vitg da minerals da Binn e maina sin la via isto-
rica tras la chavorgia selvadia e romantica a la chaplutta «uff dum Blatt». 
Ella va vinavant sperasvi l’aclaun da Hockmatta a Bächerhischere e fin al 
vitg da las tulipanas da Grengiols.
> Da Binn a Grengiols: 11 km. Temp da viandar: 3 uras 30 min. 
 www.wanderland.ch/de/wanderungen-in-schweizer-paerken.html

Il vitg musical dad Ernen
Il vitg musical dad Ernen cun ses festival da clavazin e ses festival da mu-
sica barocca e da chombra è daventà enconuschent lunsch suror ils cun-
fins naziunals. Quest festival extraordinari da musica classica ha lieu 
mintga stad en ina cuntrada magnifica. El è vegnì fundà sin iniziativa dal 
pianist barmier György Sebök.

Viadi
Da Brig cun la Viafier dal Matterhorn Gottard (MGB) a Fiesch e vinavant cun 
il bus da lingia ad Ernen u a Binn.

Adressa
Landschaftspark Binntal, Postfach 20, 3996 Binn 
Tel. 027 971 50 50, info@landschaftspark -binntal.ch 
www.landschaftspark- binntal.ch

Parc natiral da la Val da Binn

Nua che l’Africa e l’Europa sa scuntran
Il Project Parc Naziunal dal Locarnese tanscha da las Inslas da Brissago fin 
a las tschimas da las Alps tessinaisas cuvertas cun naiv. Questa regiun, nua 
che las plattas continentalas da l’Africa e da l’Europa sa scuntran, è plain 
cuntrasts: qua palmas ed ina vita pulsanta al lai, là ina natira selvadia cun 
vals solitarias, chavorgias furibundas, guauds spess e pizs abrupts. Tranter en 
aclauns idillics cun vegliandras chasas da crap, baselgias e chapluttas che 
dattan perditga d’ina cultura alpina antruras fitg viva.

Fatgs e cifras
Situaziun:  Tessin Sidoccidental, 5 km da Locarno
Chantun:  Tessin
Surfatscha:  222 km2

Abitants:  2000
Vischnancas:  13

Sin veglias sendas dad Intragna en la Val Onsernone
La «Via delle Vose» pittoresca collia il vitget d’Intragna cun Loco. Sin questa 
vegliandra senda da sauma purtavan a ses temp ils Onsernonesi lur rauba 
sin ils martgads da Locarno ed Ascona, da l’autra vart chatschavan ils purs 
da Losone e dal Centovalli lur muvel sin las alps da la Val Onsernone. Il punct 
culminant da questa ruta èn las giassas stretgas ed entretschadas ad In-
tragna, la chavorgia selvadia da l’Isorno e las terrassadas da Loco da 25 kilo-
meters lunghezza.
> Dad Intragna a Loco: 6 km. Temp da viandar: 2 uras 25 min. 
  www.parconazionale.ch

Dad Intragna a Bordei
La spassegiada maina tras in guaud da chastognas fitg romantic e suonda 
ina veglia senda da sauma fin al Ponte Romano, la pli veglia punt da crap 
artgada da la val. Stgalas en il grip mainan vinavant a Rasa ed a Bordei, ad 
in dals pli bels vitgs tessinais restaurà a moda exemplarica. Per questa 
spassegiada ston ins avair in pass ferm e segir ed ina buna cundiziun.
> Dad Intragna a Bordei: 10 km. Temp da viandar: 2 uras 45 min. 
 www.parconazionale.ch

Viadi
Da Locarno cun il tren en il Centovalli. Bus mainan en la Val Onsernone ed a 
Bosco Gurin sco era lung il Lago Maggiore ad Ascona e Brissago. Las Inslas 
da Brissago èn cuntanschiblas cun la bartga.

Adressa
Progetto Parco Nazionale del Locarnese, CP 323, 6601 Locarno 
Tel. 091 751 83 05, info@parconazionale.ch, www.parconazionale.ch

Project Parc Naziunal dal Locarnese

Ina natira propi autentica
En la scena da la protecziun da la natira europeica ha il Parc Naziunal Svizzer 
giogà ina rolla da piunier. El è vegnì fundà il 1914 sco emprim parc naziunal 
da las Alps e posseda a medem temp sco territori da cuntrada selvadia il 
status da protecziun il pli aut. Ultra dals animals e da las plantas vegnan 
protegids er tut ils process natirals en il parc naziunal. Ils 80 km sendas da 
viandar marcadas pussibiliteschan als visitaders da scuvrir questa cuntrada 
fascinanta e sia dinamica al puls da la vita e senza disturbar considerabla-
main il svilup natiral. Dapi il 2010 furma il Parc Naziunal Svizzer ensemen 
cun la Biosfera Val Müstair il reservat da biosfera da l’UNESCO Val Müstair 
Parc Naziunal. 

Fatgs e cifras
Situaziun:  En l’Engiadina, ca. 170 km da Turitg
Chantun:  Grischun
Surfatscha:  170,3 km2

Abitants:  0
Vischnancas:  4

Excursiun sin il Margunet
La senda ecologica maina dals guauds dal Pass dal Fuorn a las pastgiras aut-
alpinas cun ina ritga flora e fauna e cun in panorama magnific sur la mesa-
dad dal Parc Naziunal. Ultra da quai porscha ella infurmaziuns interessan-
tas davart ils secrets, averts e zuppads, sparpagliads per lung da l’itinerari. 
> Da Stabelchod (parcadi P8) ad Il Fuorn: 8 km. Temp da viandar: 3 uras. 

www.wanderland.ch/de/wanderungen-in-schweizer-paerken.html

Center dal Parc a Zernez
Il Center dal Parc ha translocà il 2008 en in edifizi monolitic marcant da l’archi-
tect grischun Valerio Olgiati. El dispona d’ina tecnica fitg moderna che per-
metta al visitader da sfundrar en il mund miraculus dal Parc Naziunal Svizzer, 
cun ina exposiziun permanenta, audioguids en 5 linguas, ina senda d’ex plo-
raziun per uffants, exposiziuns temporaras stagiunalas, ina butia ed in post 
d’infurmaziun. Fin ils 15-2-2016: exposiziun speziala «Mustaila ed ermelin». 
Il Center dal Parc è avert durant l’entir onn.

Viadi
Cun il tren cuntanschan ins fitg bain las staziuns da Scuol, Zernez e S chanf. 
Da là datti colliaziuns cun bus per rivar als puncts da partenza ideals per 
las spassegiadas e turas tras il parc.

Adressa
Parc Naziunal Svizzer, Chastè Planta- Wildenberg, 7530 Zernez 
Tel. 081 851 41 41, info@nationalpark.ch, www.nationalpark.ch

Nua che la natira è propi anc natira
In mund per sai è la regiun idillica da la Val Müstair. Prada bella verda e vitgs 
pittorescs stattan en cuntrast cun la natira selvadia dal Parc Naziunal da 
l’autra vart dal Pass dal Fuorn. La cuntrada singulara è vegnida undrada 
gist duas giadas il 2010. La Val Müstair vala ussa il medem mument sco parc 
natiral regiunal e sco part dal reservat da biosfera autalpin da l’Unesco Val 
Müstair – Parc Naziunal Svizzer. Ina vista spezialmain bella sin il paradis 
da quietezza pon ins giudair sin la «Senda Val Müstair» che maina aut sur 
la val tras guauds da schembers, pastgiras alpinas e prads da flurs. 

Fatgs e cifras
Situaziun:  Val Müstair, 60 km da San Murezzan e 130 km da Cuira
Chantun:  Grischun
Surfatscha:  198 km2

Abitants:  1546
Vischnancas:  1

Senda Val Müstair
La via panoramica «Senda Val Müstair» maina dal Passa dal Fuorn al vitget 
da Lü. Durant la tura fitg variada pass’ins sperasvi il Lai da Juata idillic ed 
ins po contemplar las tschimas marcantas dal Piz Daint e dal Piz Dora sco 
era l’imposant massiv da l’Ortler.
> Dal Pass dal Fuorn («Süsom Givè») a Lü: 9 km. Temp da viandar: 3 uras. 

www.wanderland.ch/de/wanderungen-in-schweizer-paerken.html

A la riva dal Rom
Il lieu da partenza da l’excursiun tematica è la regiun da funtauna dal Rom 
sur Tschierv. Da qua serpegia la senda 14 kilometers lung il curs natiral dal 
Rom via Fuldera, Valchava, Sta. Maria fin a Müstair. Cuntradas fascinantas 
cun ognas misteriusas, guauds da lareschs, palids bassas grondiusas e prads 
en flur enritgeschan la spassegiada sin questa via.

Viadi
Cun il tren da Turitg via Landquart e Claustra fin a Zernez, lura cun l’auto da 
posta en Val Müstair.

Adressa
Biosfera Val Müstair, Center da Biosfera / Chasa Cumünala, 7532 Tschierv 
Tel. 081 850 09 09, info@biosfera.ch, www.biosfera.ch

Far bellas scuvertas ed experientschas
Il Parc Ela è il pli grond parc natiral da la Svizra. El as chatta en ina cuntrada 
variada ch’è circumdada dal Pass da l’Alvra, dal Pass dal Güglia e dal Pass 
dal Set e porscha ina natura genuina, vitgs intacts ed ina cultura vitala en 
las trais linguas rumantsch, talian e tudestg. Las vischnancas dal parc col-
lavureschan per promover l’economia regiunala, per proteger la natira e la 
cuntrada e per mantegnair lur ierta culturala. Vus pudais scuvrir il parc 
natiral per via u davent da chasa cun l’app Parc Ela interactiv per il telefonin.

Fatgs e cifras
Situaziun:  Regiun Alvra-Bravuogn e Suagnign-Beiva, 
 ca. 30 km da Cuira
Chantun:  Grischun
Surfatscha:  548 km2

Abitants:  5500
Vischnancas:  13

Percurs per perscrutadras e perscrutaders Alp Flix
La cuntrada da palì Alp Flix è famusa per sia biodiversitad. Tar ses posts 
pon scuvrir ils uffants la natira cun il chit per perscrutaders. Cun il tschitscha-
pulvra da filiens, cun ina marella e gip per cular fastizs d’animals daventa 
il di ina gronda aventura. Il chit da perscrutaders survegn’ins avantlieu. 
> Percurs per perscrutadras e perscrutaders: 3 km. Temp di viandar:  

3 uras cun experiments.  
www.parc-ela.ch

Museum da la Viafier da l’Alvra a Bravuogn
La lingia da l’Alvra da la Viafier retica è vegnida averta il 1903 e distinguida 
il 2008 sco patrimoni mundial da l’UNESCO. Sia construcziun era per las 
relaziuns da quel temp in project gigantesc, cumparegliabel cun quel odiern 
da la NEAT. En il Museum da la viafier da l’Alvra pon ils visitaders laschar 
reviver l’istorgia da la Viafier retica e sia influenza sin la vita da mintgadi da 
la glieud da la regiun.

Viadi
Cun il tren da Cuira fin Tusaun. Da là davent cun la Viafier retica per lung dal 
patrimoni mundial da l’UNESCO fin a Bravuogn u cun l’auto da posta da 
Casti fin Beiva.

Adressa
Info  und Buchungsstelle Parc Ela, Stradung 42, 7460 Savognin 
Tel. 081 659 16 18, info@parc- ela.ch, www.parc -ela.ch

Parc Naziunal SvizzerParc natiral Beverin Biosfera Val MüstairParc Ela

Il dachasa dal capricorn
Quatter vals, duas culturas, in parc: enconuschent per chavorgias profundas, 
vitgs intacts, lais da muntogna clers sco cristals e capricorns. Ils animals 
imposants e maiestus vivan en las paraids-crap dal Piz Beverin (2998 m) e 
veglian sur il Parc natiral regiunal Beverin cun sia cuntrada selvadia e nati-
rala che evochescha l’eternitad sin 373 kilometers quadrats. 

Fatgs e cifras
Situaziun:  Regiun dal Grischun Central, ca. 35 km al sidvest da Cuira, 
 ca. 160 km da Turitg
Chantun:  Grischun
Surfatscha:  373 km2

Abitants:  2483
Vischnancas:  11

Via Capricorn
La Via Capricorn maina en trais etappas d’in di tras il territori dals capri-
corns en il Parc natiral Beverin. Il lieu da partenza e da destinaziun è il Hotel 
Restaurant Capricorns a Casti-Vargistagn. La Via Capricorn è ina spassegiada 
alpina pretensiusa per viandants avanzads e dura ca. 6–8 uras pro etappa. 
> Spassegiada alpina davent da Casti-Vargistagn:  

49 km. Temp da viandar: 3 etappas da di che duran mintgamai 6 fin 8 uras.  
www.viamala.ch

Chavorgias profundas – aventura impressiunanta 
Scuvri la famusa chavorgia da Viamala u la romantica selvadia da Pùntcrap. 
En mintga cas in’aventura unica.

Viadi
Dal nord: cun il tren da Turitg a Cuira e vinavant cun la Viafier retica a Versomi 
e cun il bus en la Val Stussavgia. Ubain da Cuira cun la Viafier retica a Tu-
saun e con il bus a Ziràn, u ad Andeer e Sur (Sufers). Dal sid: cun il tren fin 
a Bellinzona e vinavant cun il bus via San Bernardin ad Andeer, a Sur (Sufers) 
ed a Ziràn.

Adressa
Naturpark Beverin, Center da Capricorns, 7433 Wergenstein
Tel. 081 650 70 10, info@naturpark-beverin.ch, www.naturpark-beverin.ch

In stgazi datiers dal tschiel
Als amis da la natira batta il cor en il Parc Adula in pèr tacts pli aut: En questa 
cuntrada pura vul ins prest avrir uffizialmain il pli grond parc naziunal da la 
Svizra – e proteger uschia stgazis natirals singulars sco la planira da la Greina 
u las funtaunas dal Rain. Il medem mument vul ins promover en il parc il 
svilup persistent d’in turissem en accord cun la natira. Il parc naziunal ha 
survegnì ses num da l’Adula, enconuschent era sco Piz Valragn.

Fatgs e cifras
Situaziun:  Territori da cunfin tranter il Tessin dal Nord ed il Grischun, 
 da Bellinzona: 20 km fin en la Val Calanca, da Cuira: 50 km 
 fin a Spleia u a Trun
Chantuns:  Grischun, Tessin
Surfatscha:  Zona centrala: 150 km2, Zona circumdanta: 1100 km2,  
 total: 1250 km2

Abitants:  13 948
Vischnancas:  17

Via Lucmagn: in viadi plain tensiun da nord a sid
La Via Lucmagn è ina offerta remartgabla ch’è naschida da la collavuraziun 
da l’Associaziun Parc Adula e Via Storia. La ruta maina da Disentis / Mustér 
ad Olivone (e viceversa) sur il Pass dal Lucmagn. Il viandant ha la pussaivla-
dad da vesair tut las ritgezzas da la cuntrada e da la cultura che las regiuns 
Surselva e Blenio offreschan. In pachet cumplet da trais etappas ch’è ideal 
per in’excursiun a pè, ma pussaivel er cun il velo. Il viadi includa attractivi-
tads sco p.ex. in trekking cun chauras (Val Medel), ina senda per ils senns e 
la producziun d’agen chaschiel (Curaglia) accumpagnà da l’as so ciaziun 
medelFORsense, ed in’excursiun a la scuverta dal Lucmagn (Acquacalda) 
proponida dal center Pro Natura Lucmagn.
>  Da Disentis a Curaglia: 9 km. Temp da viandar: 3 uras. 

Da Curaglia ad Acquacalda: 25 km. Temp da viandar: 6 uras 30 min.  
Da Acquacalda ad Olivone: 12 km. Temp da viandar: 3 uras e 30 min.

 www.parcadula.ch/de/Progetto-Parc-Adula/Progetti-sul-territorio

Viadi
La Via Lucmagn po vegnir fatga da mez zercladur fin mez october. Il return cun 
l’auto da posta dad Olivone a Disentis / Mustér è pussibel mo fin mez october 
(vesair ils urari avant la partenza!). Tren fin a la staziun da Disentis / Mustér. 
Tren fin a la staziun da Bellinzona. Tren da la staziun da Bellinzona a la 
staziun da Biasca. Bus 131 da la staziun da Biasca ad Olivone Posta. 

Adressa
Parc Adula, Residenza al Mai, Strada Cantonale, 6535 Roveredo 
Tel. 091 827 37 65, info@parcadula.ch, www.parcadula.ch

Parc Adula

Qua chattais Vus las actualitads ed anc dapli infurmaziuns davart las pur-
schidas multifaras dals parcs svizzers.

Newsletter
Mintga 3 fin 4 mais trametta la rait dals parcs svizzers in newsletter elect-
ronic cun novitads dals parcs e cun purschidas actualas. Tramettai in e-mail 
a news@paerke.ch per abunar il newsletter. Ils newsletters publitgads fin 
ussa chattais Vus qua: 
www.paerke.ch/de/aktuelles/newsletter.php

App la hop, en ils parcs!
L’applicaziun dals parcs svizzers per iphone ed android è in guid mobil per 
ils parcs. Ella metta a disposiziun ina charta da tut ils parcs svizzers, dat cus-
segls per ir cun velo e per viandar la stad e l’enviern e porscha infurmaziuns 
per attracziuns d’emprim rang, per alloschis e per l’alimentaziun.

App per iphone:  App per android: 

Charta interactiva
Chattai sin la charta electronica interactiva la purschida che As interessa. 
Cun agid da filters persunals pudais Vus "svutrar tras" en moda simpla la 
ritga paletta da las purschidas da tut ils parcs e chattar uschia l’infurmaziun 
adattada per in’excursiun per scuvrir la natira, la cultura e la culinarica. Il 
link a la charta electronica interactiva chattais Vus qua:
www.paerke.ch/de/karte/index.php

Portal cun fotografias dals parcs svizzers e concurrenza
Mintga fotografia dal portal cun fotografias da la rait dals parcs svizzers 
renda attent a la varietad ed a la bellezza unica da las cuntradas dals 
parcs svizzers. Tgi che metta sias fotografias sin il portal, contribuescha 
sia part persunala a la lavur da publicitad ed uschia al mantegniment da 
la natira en Svizra. www.paerkefotos.ch

Pagina da campagna dals parcs svizzers per smartphones
La pagina d’internet porscha ad utilisaders d’ap parats mobils sco smart-
phones e tablets in access svelt als parcs svizzers. Ils purtrets dals parcs 
cun propostas da spassegiadas e d’excursiuns sve glian quaida per dapli:
m.parcs-svizzers.ch

Links nizzaivels ad infurmaziuns actualas

